
永樂大典卷之一萬四千五十一　四霽

祭〈祭文九〉

〈祭兄唐白居易長慶集祭符離六兄文維貞元十七年某月某日。從祖弟居易等。謹祭于符離主簿六兄之靈嗚呼聖忘情愚不及情情所鍾者〉

〈惟居易與兄豈不以親莫愛於弟兄别莫痛於死生。斯親也而有斯别也孰能不哀從中來而失聲。去年春居易南游兄亦東適。黟歙之間欣然一〉

〈覿相顧笑語相勉行役。中路遽别情甚感激孰知此别。為生死隔矧兄遇疾于路。路無藥石歸全于家家無金帛。環堵之室不容吊客。稚齒之子。未〉

〈知哀戚自古孔懷之痛亦莫我之與劇古人有言神福仁天福敬。又曰。惡有餘殃。善有餘慶惟兄道源乎大和德根乎。至性以孝友肥其身。以仁信〉

〈膻其行而位不登於再命年不及於知命何報施之我欺。俾吾兄之不幸。嗚呼已焉哉既卜逺日。既宅新阡春草之中。畫為墓田濉水南岸。符離東〉

〈偏其地則邇其别終天惟弟與家人。儼拜哭於車前。魂兮有知。鑒斯文歆斯筵。知居易之心煢煢然祭烏工卜。文時在宣城維貞元十七年〉

〈七月七日從祖弟居易謹以。。敬祭于故烏江主薄十五兄之靈易云積善之家必有餘慶書曰。非天夫人。入中絶命則冉求斯疾。〉

〈顔回不幸何繆舛之若斯諒聖賢之同病。惟兄之生。生而不辰。孩失其怙。㓜。䘮所親旁無兄弟藐然一身。自强自立。以至成人。蓋以孤孑靡託。孝友〉

〈彌敦。自居易與兄及髙九行簡。雖從祖之昆弟甚同氣之天倫。故雖百里信宿之别。曷常不惻然而悲辛矧終天之永訣。知後期而無因徒撫膺而〉

〈隕涕。諒沉痛之難伸追思乎早歲離阻。各悲零俜中年集會。共喜長成。同叅選於東都。俱署吏於西京居則共被而寢出則連騎而行友子四人。同〉

〈年成名。優游笑傲怡怡弟兄雖不侔八龍三虎。亦自謂當家一時之榮。及兄辭滿淮南。薄游江東居易亦以行邁匆逆旅而逢或酒或歌。宴衍從容〉

〈何朝不游何夕不同常以兄仁信根子心。孝悌積于躬。謂至行之有答。必景福以來從。嗚呼位始及一命。禄未遇數鍾年及不得四十而殁於道途〉

〈之中。鬱壯志而未展結幽憤於無窮。况舊業東洛。先瑩北邙。三千里外。身殁陵陽。有妹出嫁。無男主䘮。悠悠孤旐。未辦還鄉宣城之西。荒草道傍。旅〉


〈殯於此。行路悲凉秋風蕭蕭。白日無光。聚今晨之弟姪。對前日之盃觴稽首再拜。魂兮來享進三奠而退慟。孰不神酸而骨傷哀哉。伏惟尚饗祭〉

